WORTERTRUGGA (29) ‘

Vu Putzsucht und schlachtam Gwussa —

Rede eines Sparzordentragers

TEXT: OSCAR ECKHARDT, BILD: PETER DE JONG

Die hochehrwiirdige Sparzbagaschi hat dem Verfasser der «Wérter-
trugga», Oscar Eckhardt, den diesjahrigen Sparzorden fiir seine
Verdienste um den Churerdialekt zugesprochen. In der Folge druckt
das Churer Magazin einen Ausschnitt aus dessen Dankesrede ab.

(Putzt mit dem Lappen) Wagg
mit dem gruusiga Ziig! — Khasch
dr ganz Taag putza, da Dragg
goot aifach nicht wagg. Ds Khu-
urertiitsch muass suuber bliiba!
«Hé&sch das (berkhoo?» — Wenni
so aswas nu schu khoodra, khunnt
miar halba schlacht.

Waégg mit dem Dragg. Z Khuur
kriag ma ains an d Oora, oder ma
kriagt a Singala, aber (iberkhoo
tuat ma naat.

Taag flir Taag putzi, aber as
tunggt mi, as nitzi nodt: am
Aafang, hanni a Lumpa gnoo und
gmaint, as langi, denn hanni
dr Lumpa fliacht gmacht, und
gmaint as langi. Denn hanni daa
Schpritzer doo khauft und
Schmiarsaifa drii tua. Und immer
scharfer sind miini Mittali khoo.
Jetz hanni Acetyl-polyprokhuu-
rertyschil-di-dialektyl dinna. Mit
dem hanni ds «gail» schu halb
podigt, aber ds «tschent» schoot
immer noch uf gwaggliga Bai!
Und immer wider taucht das gruu-
siga «gail» uuf. Zeerscht ischas
as Wort gsii, wo nu d Goofa pru-
ucht hend. Denn hend dia mo-
derna Eltara aagfanga, gail sii.
Und jetz hoggt da Dragg schu
in da Hirni vu da ewig-junga
Gwaggsna dinna.

Aber as git no viil shlimmara
Dragg als «gail». Zum Beischpiil
d Ladadda z Khuur. Wenn da
goosch go Khomissioona macha,
muasch Englisch oder Franz66-
sisch khonna. Im Telefonbuach
vu Khuur fintsch iks Schops: a
Schwetti Tankschtella-Schéps, a
Beeby-Schop, a Brocki-Schop, a
Com-Schop, a Pronto-Schop, an
Immobilia-Shop, a Mega-Schop,
a Vital-Schop, a Hockey-Schop,
a Kommunicaischen Schop, a Ri-
lax-Schop, a Snowweif-Schop, a

«Gail» findet er gar nicht «tschent»: Der neue Sparzordenstréger Oscar Eckhardt

zeigt sich am Churer Fasnachtsumzug.

Body-Schop, a Panda-Schop, a
Wohn-Schop, an Umzugs-Schop,
a Profi-Schop, a Baike-Schop, a
Velo-Schop. — Frodgand mi nit,
was an Umzuugs-Schop ver-
kauft, villicht Fasnachtsumziitig?
Oder bim Gwaffoor: Atelier Mad-
schig Stail, Haar Tisain, Haar
Faschn, Haar Fact's, Haar Cos-
metic, Bai Tony, Step in, Haar
Eindschels und so wiiters. Eer-
lich, as n(tzt alles ndut — dr
Gwaffédr khann no so inglisch
sii, — luagand — nu: mitara Glat-
za khamma bim beschta Willa
khai Madschigschtail macha. A
Glatza khasch nu poliara.

Aber putza miasst ma alli dia
Nama, wo aifach nit suuber sind.

Nu — allai mag i aifach nit ndoha!
Wemmer grad so schdd zemma-
hoggend, waar das nit an Idee,
wemmer zemma a Gaaschi
taatand griinda, zum ds Khuurer-
thltsch putza. Aimodl pro Moo-
net khonntemer zemmahogga
und denn alla Dragg verbiiita. —
Puassa mduasstis gee flr jeedes
Wort, wo nit khuurerisch isch!
Und villicht au Belooniga! Fir je-
des Schgarnliz a Schtutz, fir
zwenzg Mool Schpuusa und
Schplitslig gits a Sagg Zuggarli,
und fiur Falschperg und Muschg-
gla schtatt Felsberg und Muskla
kriagsch a Guttara Roo6tali.

D Goofa térftand im Kindergarta
nu khuurara, und jeeda wo maint,

ma muass schu im Khinzgi
Hoochtliltsch reeda, khemmt an
da Pranger! — So-n-a Schmarra!
«So liebe Khinder, jetzt misst ihr
vom Béanggli in den Ring gumpen
und dann zuriick!» Putza, wagg
mit dem Dragg!

Dass as so-n-a Schprooch-Ga-
schi bruucht, und zwoor sofort,
isch gschwind bewiisa. Jeeda,
wo-mi gsiat und waiss, waar ii
bin, sait: «Jo, gall Osci, miis
Khuurertltsch isch halt nimma
so rain.» Und denn khummand
tuusig Entschuldigunga. Wenn
sich d Laut schu im Vooruus ent-
schuldigand, denn wartends ai-
gentli nur uf a Puass. Und as
waar doch gemain, wemma d
Ladt taat enttttscha!l

Guat, mit miinara Putzerei hanni
au schu Schaada-n-aagrichtat.
Wo-n-i no nit gwisst han, was as
Schgarnutz isch, hanni putzt und
putzt, bis as das Wort nimma
gee hat. Drum bini hat a bitzli
voorsichtiger khoo. Am Schluss
putzi sus no dia ganz Rumants-
chia wagg, und sab tarf au nit sii.
lar wissand, dass as faara a
Schwainegrippa hett sélla gee! —
Schmarra, jetz bin i grad salber
driikheit. Schwiigrippa muass
das natirlich haissa, furt mit
dem gruusiga Schwainegrippa!
(Putzt!) — Dia Schwiigrippa hat
sich zum Gllgg in dr Luft uuf-
glodst. Aber ai Voortail hat si
khaa: Sithaar kriagsch in jeedam
Laada dia Grippaschutzmaschg-
ga. Und dia khamma vrtaalisch
guat au gega da Schproochdragg
bruucha! Und daas nit nu in dr
Fasnacht!

Laisch aso aini aa, schnuufsch
khai Dragg mee ii, und wenn
der aswas uusarutscht, denn
schteggsch niamer aa! [ |



